
TITEL:  Verdwaalpaaie

KORT BESKRYWING: Baie christene dwaal af en struikel langs die pad. Die boek aan die Hebreërs is ‘n briljante uiteensetting van die wese van die Christelike geloof - juis vir ‘n groep mense wat  dit oorweeg het om die christelike godsdiens te verlaat. Dit kan ook vandag ons  weerhou van dwalinge, asook ons aanspoor tot ‘n heilige en vrugbare lewe.

SKRIFLESING:
1:1-4; 2:1-4; 3:7-4; 4:1; 4:15,16 ; 6:1-8; 7:11,12; 8:10-13; 10:26-31; 12:1; 1214-17; 12:25; 

1.  INLEIDING:
· Baie christene verdwaal langs die pad. Dis ‘n wesentlike gevaar vir elkeen

· Mislei ; Verwond & vermink ; Geestelik uitgebrand;  Vermoeid; Selfballingskap

· Nominale christene : egskeiding; drank; lekker lewe

· Aan die brand christene : ge-rangeer op ‘n syspoor; Interessante vreemde leringe wat hulle vasgryp.

· Gevolge altyd dieselfde : Verbittering; ongeluk; pyn; onvergenoegdheid; Verharding; Dood?

· Redes is legio: Nie goeie lering & versorging; Sonde; Valse lering; Luiheid; Ongehoorsaamheid; Rebellie; Prioriteite (Ek het nie tyd nie!!); Ken God nie.

· My hart vrees dat een van hierdie kudde sal afdwaal - terwyl God hulle onder hierdie kudde se sorg  geplaas het.

· Daarom ‘n boodskap oor Hebreers : ‘n Boek wat geskrywe is aan mense wat dit oorweeg het om die Christendom te verlaat.

2.  AGTERGROND:
· Hebreërs geskrywe tussen 60 & 80 nC (Verwys nie na die tempel wat vernietig is nie -70 nC; Verwys  na vervolginge: Die onder Nero vind plaas in die omgewing van 67nC)

· Skrywer onbekend. Kerk  dink vir lank dit was Paulus (Clement van Rome sê so); Ander moontlikhede: Lukas , Apollos, Phillipus; Acquila & Priscilla

· Goeie kennis van die OT Skrifte. Gebruik die Septuagint. Hanteer die Skrifte met ontsag, kwoteer dit letterlik en verwag dat sy hoorders dit eweneens as gesaghebbend sal aanvaar.

· Die skrywer het die die probleem van hoe die Christen die OT moet verstaan reeds  sorgvuldig deurdink en hy gee dit hierin weer.

· Hy skrywe  waarskynlik aan ‘n groepie Joodse Christene wat onder die vervolging gely het. Dit lyk of hulle na die Judaisme wou terugkeer: Hulle het gewonder - is alles die moeite werd? In Judaisme het ons tog dinge waarvan hulle seker was:

· Moses en die verbond wat die volk uitgelei het

· Sinai waar God met donderende stem gepraat het

· Josua wat die volk ingelei het in die beloofde land

· Hoëpriesters wat vir die volk se sondes ingetree het

· Levitiese Priesterskap wat vir die volk se  sondes offers gebring het en die hele wonderlike stelsel van die  tabernakel en alles daarmee saam bedien het.

· Profete wat die woord van God gebring het

· Engele wat God se boodskappers was

· Uit die brief straal liefde en gesag

3.  TEMA:

· God het Homself deur die eeue aan die mensdom ge-openbaar. Deur die Profete, die Priesters.

· God het Homself  daarna volmaak ge-openbaar deur die Seun.

· Die geloof in Jeusus Christus is verhewe bo alle gelowe 

· Die christelike geloof is die volmaakte openbaring van God. Dit  vervang nie alleen alle ander openbarings nie (Selfs Judaisme)

· Maar dit kan ook nooit deur iets  meer volmaak vervang word nie.

· Die hoofargumente van die boek is

· Jesus is ‘n beter Hoëpriester en Middelaar

· Die Nuwe Verbond is Verhewe bo die ou Verbond

· Die Vermaningsparagrawe.

4.  JESUS BETER AS ALLE O.T.  LEIERS EN MIDDELAARS:
· Jesus is beter as die profete (1:1-3) (Hy is erfgenaam; Hy is Skepper; Hy is God se heerlikheid wat deurgebars het in hierdie wêreld in)

· Jesus is  verhewe bo die Engele ( 1:4-2:18) (Voortrefliker naam; Hy is Die Seun; Engele aanbid Hom; Engele dien Hom Hy heers; Hy is Skepper; Engele dien -Hy sit in Heerskappy)

· Jesus verhewe bo Moses (3:1 - 4:5) (Moses was ‘n dienaar in God se huis - Hy die Bouer en Seun in die huis; Hy  het meer eer as Moses)

· Jesus verhewe bo Josua ( 4:6-13 : Josua het aan die volk net ‘n tydelike rus gebring- Hy bring God se Sabbatsrus vir ons)

· Jesus verhewe bo die Hoëpriesters van die ou tyd. (4:14 - 6:19 : Hy het deur die hemele deurgegaan; Hy kan medelye hê omdat Hy in alle opsigte versoek is soos ons; Ons kan  dus genade verwag; Hy is sonder sonde; God het Hom verkies tot Hoëpriester)

· Jesus Hoëpriester volgens die orde van Melgisedek (6:20 - 8:6 : Koning Priester; Groter as Abraham; sonder begin of lewenseinde, ewig; groter as die Levitiese priesterskap; Levitiese priesterskap onvolkome - daarom lei Jesus ‘n nuwe orde in wat onvernietigbare lewe en  nuwe hoop bring; Hy het Hoëpriester geword deur eedswering van God; Sy Priesterskap word nie deur die dood be-eindig nie - Sy Priesterskap gaan nie op iemand anders oor nie; Hy offer net een keer, hulle moes baiekeer offer; Hulle was net skaduwee’s van Hom die Werklike wat sou kom; Hy is Middelaar van ‘n beter verbond)

5.  DIE NUWE VERBOND IS VERHEWE BO DIE OU VERBOND:
· Die ou verbond was tydelik (8:7-13 : Ten tye van die ou verbond reeds word die nuwe gemeld; Die nuwe sal in hul harte geskrywe wees; Hy sal barmhartig wees oor hulle ongeregtighede en daaraan nie dink nie; Die oue sal verdwyn)

· Al die wonderlike dinge van die ou verbond was net beelde (9:1-10 : tabernakel, kandelaar, tafel met toonbrode, die Heilige , die Allerheiligste, goue  wierookbak, die ark van die verbond, goue kruik met die manna, staf van Aaron, die gerubs, die priesters, die hoëpriester, die gedurige offers - hierdie dinge het slegs bestaan terwyl die weg na die Heiligdom nognie oop was nie)

· Met Sy bloed het Christus ‘n ewige verlossing bewerk (9:11-15 : Hy het een maal ingegaan in die Volmaakte Tabernakel; Ewige verlossing bewerk; Reinig on gewete van dooie werke om die lewende God te dien)

· Die aardse offers  reinig aardse dinge - Christus se offer reinig hemelse dinge (9:16-24)

· Christus se eenmalige offer genoegsaam (9:25-10:18 Dit neem ons sondes weg en heilig ons)

· Die werkilheid het nou in vervulling gegaan (12:18-24 : Nie ‘n tasbare berg, brandende vuur, donkerheid& duisternis en storm, basuingeklank en geklank van Goddelike woorde. Maar Berg Sion, Stad vd Lewende God; hemelse Jerusalem, tienduisende engele, feestelike vergadering van die eersgeborenes wat in die hemel opgeskrywe is, by God, die Regter, by Jesus die Middelaar van die  nuwe testament)

6.  DIE VERMANINGSPARAGRAWE:
Ten spyte van die wonderlikheid van die Evangelieboodskap is dit moontlik om af te dwaal : Verdwaalpaaie !
· Wegdrywe (2:1-4 : Engele se woord was onwankelbaar en die wat  dit nie gehoorsaam het nie, het vergelding ontvang (Lot se vrou) ; Ons sal nie ontvlug as ons die  boodskap van Jesus verontagsaam , wat God boonop met wonders en tekens bevestig het nie)

· Harte verhard (3:7 - 10 : Om God te versoek en te beproef - deur ongehoorsaamheid; as ons nie luister nie)

· Bose en ongelowige hart (in Broeders) : (3:12-14 : word affalig van die lewende God; word deur die verleiding van sonde verhard; hou vertroue tot die einde toe onwrikbaar vas)

· Afvallig word : (6:4-8 :  as ons wegdraai nadat ons verlig geword het, hemelse gawe gesmaak het, Heilige Gees ontvang het, krag van God gesien het : Jesus weer kruisig en openlik tot skande maak)

· Opsetlik sondig (10: 26-31 :  Oortreders teen die  wet van Moses is gestenig as hulle oortree het. Hoeveel te meer  die wat Christus vertrap; die bloed wat heilig onrein ag; die Gees van Genade smaad? Dit gebeur as ons aanhoudend opsetlik sondig sonder ‘n berouvolle hart nadat ons kennis van die waarheid gekry het. Dis vreeslik om in die hande van die Lewende God te val! )

· In die genade veragter (12:14-16 : Leef in vrede met almal, Leef Heilig voor die Here, Moet nie bitterheid in jou omdra nie - dit verwek onrus en besoedel baie mense; Moet nie  in onsedelikheid en losbandigheid lewe nie : Wie kan kole vuur in sy skoot dra  sonder om te verbrand?)

· God se stem afwys : (12:25 : Dit is moontlik om God se stem te verontagsaam; Onse God is ‘n verterende vuur)

7.  SLOT:
· Brief sluit af met bemoediging om te volhard in die geloof.

· Verwys na die geloofshelde (Hebr 11) waarvan meeste net die belofte gehad het, en nie die vervulling daarvan gesien het nie.

· Waar vind hierdie woord vir jou?

· Dalk in ‘n groef? In ‘n swart gat van depressie? Passief?

· Hoe is die temperatuur van jou hart teenoor Christus en Sy Kerk?

· Hoe is jou hart teenoor  honderde mense  rondom jou wat verlore gaan?

· Is jy besig om te probeer om God en Mammon te dien?

· Is jy dalk besig met ‘n  sonde?

· Is jy op ‘n verdwaalpad?

· Is jy besig met ‘n vreemde leer? Kies jy dalk koers terug na die wêreld? na die wet? na een of ander misterie? na  onbetroubare drome of gesigte? selfs na Judaisme?

· Hierdie Woord daag jou uit tot ‘n lewende dinamiese, aktiewe geloof in Jesus Christus die Messias!

· Het jy al WERKLIK oorgegee?

